Ա Մ Փ Ո Փ Ա Թ Ե Ր Թ
<<2021 թվականի ընթացքում Սևանա լճից բաց թողնվող ջրի՝ 170 մլն խորանարդ մետրը գերազանցող չափաքանակի հաշվին արտադրվող էլեկտրական էներգիայի վաճառքից էներգահամակարգի ընկերություններում առաջացող լրացուցիչ գումարների հաշվարկման և վճարման կարգը սահմանելու մասին>> Հայաստանի Հանրապետության կառավարության որոշման նախագծի 

	1. Տարածքային կառավարման և ենթակառուցվածքների նախարարություն
	29.11.2021թ.

	
	NԳՍ/15.3/30881-2021

	1. Որոշման հավելվածում ներկայացված Կարգում կատարել հետևյալ փոփոխությունները.
- 2-րդ կետի 1) մասը խմբագրել հետևյալ կերպ. 
«Միջազգային էներգետիկ կորպորացիա» փակ բաժնետիրական ընկերության մոտ առաջացող լրացուցիչ գումարը (LԳՄԷԿ) հաշվարկվում է հետևյալ բանաձևով՝
LԳՄԷԿ = [(Էառլր -Էառլրկող ) x ՍԴՄԷԿ ]... »:
- 2-րդ կետի 1) մասի ա) և բ) ենթակետերում 
«2021 թվականի օգոստոսի 19-ից մինչև սեպտեմբերի 20-ը և սեպտեմբերի  23-ից մինչև սեպտեմբերի 29-ն ընկած» բառերը փոխարինել «հաշվետու» բառով
- 2-րդ կետի 1) մասի բ) ենթակետում 
«Արգել» բառից հետո ավելացնել ... «Արզնի», «Քանաքեռ» և «Երևան-1» ՀԷԿ-երի ... » բառերը»:
- 2-րդ կետի 2) մասը խմբագրել հետևյալ կերպ. 
«Հայաստանի էլեկտրական ցանցեր» փակ բաժնետիրական ընկերությունում առաջացող լրացուցիչ գումարը (LԳՀԷՑ) հաշվարկվում է հետևյալ բանաձևով՝
LԳՀԷՑ = [(Էառլր -Էառլրկող ) x (ՍԴՀրՋԷԿ– ՍԴՄԷԿ )] , 
որտեղ ՍԴՀրՋԷԿ -ն Հայաստանի Հանրապետության հանրային ծառայությունները կարգավորող հանձնաժողովի կողմից  «Հրազդան ՋԷԿ» կայանի համար երկդրույք սակագնային համակարգում սահմանված առաքվող էլեկտրաէներգիայի դրույքն է (դրամ/ կՎտxժ)՝  առանց ավելացված արժեքի հարկի:»
	Ընդունվել է:

	2. Նախագծի հիմնավորման 8-րդ կետը «Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» վերախմբագրել հետևյալ կերպ.  
«Կառավարության 2021-2026թթ. Ծրագիր 3.4 կետի Էներգետիկա բաժնում նշված է «Հայաստանի էներգետիկայի ոլորտի կայուն զարգացման գրավականններն են վերականգնվող էներգետիկ ներուժի տնտեսապես հիմնավորված, արդյունավետ և պատասխանատու օգտագործումը», իսկ 4.10 Շրջակա միջավայրի պահպանություն բաժնում՝ «Սևանա լճի էկոհամակարգային հավասարակշռության և կենսաբազմազանության պահպանումը, վերականգնումը, վերարտադրումը, բնականուն ու խելամիտ օգտագործումը»:
	Ընդունվել է:

	2. Էլեկտրաէներգետիկական համակարգի օպերատոր
	26.11.2021թ.

	
	N01-ՄՄ-12/983

	Առաջարկում ենք՝
կարգի 2-րդ կետի բ) ենթակետում «Արգել» ՀԷԿ-ի բառից հետո ավելացնել Արզնի, Քանաքեռ և Երևան ՀԷԿ-ը.
կարգի 2-րդ կետի 2) ենթակետում տեքստից հանել «Գազպրոմ Արմենիա» փակ բաժնետիրական ընկերության շոգեգազային ցիկլով էլեկտրական էներգիա արտադրող» բառերը
Խնդրում ենք նաև կարգում նշել, որ «էլեկտրաէներգետիկական համակարգի օպերատոր» ՓԲԸ-ին կողային ջրերի մեծությունները տրամադրում է «Ջրառ» ՓԲԸ-ն:
	Ընդունվել է:

	3. «Միջազգային էներգետիկ կորպորացիա» ՓԲԸ
	25.11.2021թ.

	
	N2/2-074

	Ինչպես Ձեզ հայտնի է սույն թվականի նոյեմբերի 12-ին ՀՀ տարածքային կառավարման և ենթակառուցվածքների նախարարության նախաձեռնությամբ խնդրո առարկայի վերաբերյալ տեղի է ունեցել քննարկում, որի արդյունքում որոշվել է 2021 թվականի ընթացքում Սևանա լճից բաց թողնվող ջրի՝ 170 մլն.խոր. մետրը գերազանցող չափաքանակի հաշվին արտադրվող էլեկտրական էներգիայի վաճառքից էներգահամակարգի ընկերություններում առաջացող լրացուցիչ գումարների (այսուհետ՝ Լրացուցիչ գումար) հաշվարկման և վճարման կարգի (այսուհետ՝ Կարգ) մշակման համար հիմք ընդունել 2018 թվականի նմանատիպ կարգում կիրառված բանաձևը (համապատասխան արձանագրությունը կցվում է):
2018 թվականի նմանատիպ կարգում կիրառված բանաձևը ենթադրում էր, հաշվարկված Լրացուցիչ գումարի նկատմամբ կիրառել 0.8 գործակից, որի արդյունքում Լրացուցիչ գումարից նվազեցվում էր Լրացուցիչ գումարի արդյունքում առաջացող շահութահարկը:
2021 թվականի համար ներկայացված Կարգի նախագծում հաշվարկվող Լրացուցիչ գումարի նկատմամաբ շահութահարկի նվազեցման նպատակով նախկինում կիրառված գործակիցը չի կիրառվում, ինչը ենթադրում է, որ Լրացուցիչ գումարն ամբողջությամբ՝ այդ թվում դրա արդյունքում առաջացող շահութահարկը, Ընկերության կողմից ենթակա է վճարման:
ՀՀ հարկային օրենսգրքի 121-րդ հոդվածի համաձայն ռեզիդենտ շահութահարկ վճարողի հարկման բազայի որոշման նպատակով ծախս են համարվում նաև չփոխհատուցվող և Օրենսգրքով սահմանված կարգով չհաշվանցվող (չպակասեցվող) հարկերը և վճարները:
Հարկը պետական և (կամ) հասարակական կարիքների բավարարման նպատակով ՀՀ պետական և (կամ) համայնքների բյուջեներ վճարվող պարտադիր և անհատույց գումար է, որը վճարվում է հարկ վճարողների կողմից՝ Օրենսգրքով սահմանված կարգով, չափերով և ժամկետներում, իսկ վճարը Օրենսգրքով նախատեսված պետական կամ տեղական վճարներ են, որոնք ևս վճարվում են պետական և (կամ) համայնքային բյուջեներ:
Հետևաբար, ըստ վերագրյալ օրենսդրական կարգավորումների, Ընկերությունում լրացուցիչ գումարներ կարող են առաջանալ լրացուցիչ արտադրված էլեկտրական էներգիայի դիմաց ստացված գումարների և այդ ստացված գումարների հետ կապված լրացուցիչ վճարումների (ծախսերի) տարբերության չափով:
Միաժամանակ հաշվի առնելով, որ խնդրո առարկա Լրացուցիչ գումարը չի հանդիսանում հարկ կամ պարտադիր վճար, այդ գումարը շահութահարկի հաշվարկման նպատակով ենթակա չէ նվազեցման հարկվող շահույթից: Արդյունքում, համաձայն ՀՀ հարկային օրենսգրքի, լրացուցիչ արտադրված էլեկտրական էներգիայի դիմաց ստացված գումարները շահութահարկի հաշվարկման նպատակով ներառվելու են Ընկերության համախառն եկամտում, որի հետևանքով ավելանալու է ընկերության հարկվող շահույթը կամ նվազելու է հաջորդ հինգ տարիներ տեղափոխվող հարկային վնասը՝ Ընկերությունում առաջացնելով լրացուցիչ վճարման ենթակա շահութահարկ Լրացուցիչ գումարի 18%-ի չափով:
Հետևաբար, առաջարկվող Կարգում նշված բանաձևով հաշվարկվող Լրացուցիր գումարից անհրաժեշտ է նվազեցնել դրա արդյունքում Ընկերության կողմից վճարման ենթակա շահութահարկը՝ այդ գումարի 18%-ի չափով:
Այդ նպատակով, առաջարկում ենք ներկայացված Կարգի Լրացուցիչ գումարի հաշվարկման բանաձևում (Կարգի 2.1 կետ) կիրառել 0.82 գործակիցը:
Հայտնում ենք նաև, որ ըստ առաջարկվող Կարգի 2021 թվականի օգոստոսի 19-ից մինչև սեպտեմբերի 20-ը և սեպտեմբերի 23-ից մինչև սեպտեմբերի 29-ն ընկած ժամանակահատվածում «Միջազգային էներգետիկ կորպորացիա» փակ բաժնետիրական ընկերության կողմից առաքված էլ.էներգիայի քանակից նվազեցվում է միայն «Արգել» ՀԷԿ-ի կողմից կողային ջրերի հաշվին «Հայաստանի էլեկտրական ցանցեր» փակ բաժնետիրական ընկերությանն առաքված էլեկտրական էներգիայի քանակը, մինչդեռ ՀՀ էլեկտրաէներգետիկական համակարգի օպերատոր ՓԲԸ-ի կողմից ներկայացված 2021 թվականին 170 մլն խոր.մ ջրի քանակը գերազանցող առաքված էլ.էներգիայի հաշվարկում կողային ջրերի հաշվին էլ.էներգիան պակասեցվել է նաև Արզնի, Քանաքեռ և Երևան ՀԷԿ-1-ի առաքած էլ.էներգիայից: Ուստի, առաջարկում ենք, Կարգի 2.1 կետի (բ) ենթակետը վերաշարադրել հետևյալ կերպ. «բ. Էառլրկող -2021 թվականի օգոստոսի 19-ից մինչև սեպտեմբերի 20-ը և սեպտեմբերի 23-ից մինչև սեպտեմբերի 29-ն ընկած ժամանակահատվածներում «Միջազգային էներգետիկ կորպորացիա» փակ բաժնետիրական ընկերության «Արգել», «Արզնի», «Քանաքեռ» և «Երևան 1» ՀԷԿ-երի կողմից կողային ջրերի հաշվին «Հայաստանի էլեկտրական ցանցեր» փակ բաժնետիրական ընկերությանն առաքված էլեկտրական էներգիայի քանակն է (կՎտ.ժ)»:    
	Ընդունվել է, գտնում ենք, որ խնդրո առարկա դեպքում ընկերության կողմից արտաբյուջետային հաշվին վճարվող գումարը հաշվարկելիս անհրաժեշտ է արտադրված էլեկտրաէներգիայի լրացուցիչ ծավալի վաճառքից ձևավորվող եկամտի նկատմամբ կիրառել շահութահարկի դրույքաչափին համապատասխան նվազեցնող՝ 0․82 հաշվարկային գործակից՝ հաշվի առնելով այն, որ այդ եկամտից ձևավորվող շահույթին համապատասխանող շահութահարկի պարտավորությունն ընկերությունն արդեն իսկ կրում է։ Ընդ որում, գտնում ենք, որ նշված գործակիցը պետք է կիրառել՝ անկախ այն հանգամանքից, որ ընկերության կողմից համապատասխան տարվա համար հաշվարկվող շահութահարկը համախառն եկամտի նկատմամբ կարող է այլ տոկոսային մեծություն կազմել, ինչը, կարող է պայմանավորված լինել, օրինակ, այն հանգամանքով, որ ընկերությունը ունեցել է նախորդ տարիներից փոխանցված հարկային վնաս, որի արդյունքում էլ նվազել է համապատասխան տարվա շահութահարկի արդյունավետ դրույքաչափը։ Հակառակ պարագայում կստացվի, որ ընկերությունը կորցնում է իր համար ակտիվ համարվող հարկայն վնասը, որը, այլ հավասար պայմաններում, կարող էր օգտագործվել հաջորդ տարիների շահութահարկով հարկման բազաները, հետևաբար նաև՝ շահութահարկի գումարները կրճատելու համար, սակայն դրա դիմաց ոչինչ չի ստանում։

	4. «Միջազգային էներգետիկ կորպորացիա» ՓԲԸ
	29.11.2021թ.

	
	N2/2-075

	ՀՀ կառավարության որոշման նախագծի վերաբերյալ ներկայացնում եմ հետևյալ լրացուցիչ դիտարկումները.
Ըստ էության ներկայացրած կարգով ոչ միայն չի նախատեսվում Սևանա լճից բաց թողնվող ջրի՝ 170 մլն.խոր.մ գերազանցող չափաքանակի հաշվին էլ.էներգիայի արտադրության արդյունքում առաջացող հնարավոր լրացուցիչ ծախսերի (ընթացիկ նորոգումներ, նյութական ծախսեր և այլն) որևէ փոխհատուցում, ինչը շատ ավելի արդար մոտեցում կլիներ, այլ ընդհակառակը՝ Լրացուցիչ գումարի շահութահարկի չափով ուղղակի նոր վնաս է գեներացնում ընկերությունում:
Ստացվում է, որ Սևանա լճից բաց թողնվող ջրի՝ 170 մլն.խոր.մ գերազանցող չափաքանակի հաշվին էլ.էներգիայի արտադրությունը Ընկերության համար կրկնակի վնասաբեր է՝ մի կողմից դրա արդյունքում առաջացող հնարավոր լրացուցիչ ծախսերի չփոխհատուցման, իսկ մյուս կողմից չստացված շահույթի համար շահութահարկի վճարման հետևանքով:
Միաժամանակ, տվյալ հարցի քննարկման շրջանակներում ցանկանում ենք Ձեր ուշադրությունը հրավիրել նաև հետևյալ հանգամանքի վրա,այսպես, Սևանա լճից բաց թողնվող ջրի՝ 170 մլն.խոր.մ գերազանցող ծավալի ջրի բաց թողնման անհրաժեշտությունը սովորաբար առաջանում է սակավաջուր տարիներին, երբ Ընկերության կողմից կողային ջրերի հաշվին էլ.էներգիայի արտադրության հնարավորությունները ևս կրճատվում են և ռիսկային է դառնում սակագնով նախատեսված ծավալի չափով էլ.էներգիայի արտադրությունը: Արդյունքում կարող է ստացվել, որ այդպիսի տարիներին Ընկերությունը Լրացուցիչ գումարի վերադարձից հետո չկարողանա ապահովել սակագնով նախատեսված հասույթը, ինչպես օրինակ եղել է 2017 և 2018 թվականներին: Այս առումով կարծում ենք, որ Կարգի մշակման ժամանակ անհրաժեշտ է հաշվի առնել այս հանգամանքը ևս:
Հարկ ենք համարում նաև նշել, որ տվյալ հարցի գինը Ընկերության համար 2022 թվականից սկսած կտրուկ՝ 4-5 անգամ բարձրանալու է՝ շուկայի ազատականացմամբ պայմանավորված միադրույք սակագնային կարգավորման անցնելու հանգամանքով:
Հաշվի առնելով վերոգրյալը՝ հայտնում ենք, որ առաջարկվող կարգավորումներով Կարգի ընդունման և կիրառման պարագայում Ընկերությունը ստիպված է լինելու չստացված շահույթի համար վճարված շահութահարկի հետևանքով առաջացած վնասի փոխհատուցման նպատակով այն ներառել հաջորդ տարվա սակագնի վերանայման հայտում: Ընկերության հաշվարկներով 2021 թվականի համար այդ վնասը կարող է կազմել 46.7 մլն. ՀՀ դրամ: Իսկ հետագայում, նման իրավիճակներից խուսափելու անհրաժեշտությունից ելնելով, ոռոգման նպատակով Սևանա լճից 170 մլն.խոր.մ գերազանցող ծավալի ջրի բաց թողնման անհրաժեշտություն առաջանալու դեպքում Ընկերությունը ստիպված է լինելու առաջարկել ՀՀ կառավարությանը քննարկել այդ լրացուցիչ ջուրը Ընկերության ենթակառուցվածքներով առանց էլ.էներգիայի լրացուցիչ արտադրության անցկացնելու հնարավորությունը:  
	Չի ընդունվել: Ընկերության կողմից բարձրացված լրացուցիչ ծախսերի փոխհատուցման հարցը կարող քննարկման առարկա հանդիսանալ Ընկերության կողմից բացթողված լրացուցիչ ջրի հետ կապված ծախսերի առանձնացված հաշվառում իրականացնելու դեպքում։ Շահութհարկի մասով ընդունվել է։

	5. «Հաշվարկային կենտրոն» ՓԲԸ
	25.11.2021թ.

	
	N390ՄՄ

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։

	6. ՀՀ Պետական եկամուտների կոմիտե
	14.12.2021թ.

	
	N 01/3-3/80458-2021

	ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն։

	7. ՀՀ շրջակա միջավայրի նախարարություն
	17.12.2021թ.

	
	N 1/01.8/14701-2021

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։

	8. ՀՀ Պետական վերահսկողական ծառայություն
	17.12.2021թ.

	
	N Ե/1575-21

	1.	Քննարկել «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» ՀՀ օրենքի 2.6-րդ հոդվածով հաստատված` 2021թ-ին Սևանա լճից ջրի բացթողնման տարեկան առավելագույն չափաքանակի փոփոխության վերաբերյալ ժամանակավոր ծրագրի 3-րդ մասով նախատեսված առաջնային խնդիրների լուծման` ոռոգման համակարգերի արդիականացմանն ուղղված նպատակային ներդրումների իրականացման նպատակով նախատեսվող առաջնային ծրագրերի վերաբերյալ ցանկը (ըստ առաջնահերթության)  Նախագծում ներառելու նպատակահարմարության հարցը, քանի որ այդպիսիք լրամշակելու և Նախագծում ներառելու արդյունքում կհստակեցվեն բոլոր այն ծրագրերն ու միջոցառումները, որոնք անհրաժեշտ է իրականացնել ջրային համակարգի արդիականացման նպատակով։
	Ընդունվել է, առաջարկը հաշվի կառնվի  «2021 թվականին Սևանա լճից բաց թողնվող ջրի 170 մլն մ3-ը գերազանցող չափաքանակի հաշվին արտադրվող էլեկտրաէներգիայի վաճառքից ստացված լրացուցիչ գումարների հաշվին կատարվելիք բյուջետային ելքերի նախահաշիվը սահմանելու մասին» ՀՀ կառավարության որոշման նախագծի մշակման ընթացքում:

	2.	Նախագծով առաջարկվում է լրացուցիչ գումարների հաշվարկի նոր բանաձև, մասնավորապես` Սևանա լճից բաց թողնվող ջրի՝ 170 մլն խորանարդ մետրը գերազանցող չափաքանակի հաշվին արտադրվող էլեկտրական էներգիայի հանրագումարից առաջարկվում է նվազեցնել կողային ջրերի հաշվին արտադրվող էլեկտրական էներգիան։ Մինչդեռ ՀՀ պետական վերահսկողական ծառայության կողմից իրականացված ուսումնասիրության արդյունքում պարզվել է, որ կողային ջրերի ընթացիկ հաշվառման և հաշվարկման որևէ հստակ գործիքակազմ գործնականում առկա չէ և այն նախկինում բացառապես կատարվել է մարդկային գործոնի կողմից իրականացված գնահատականի հիման վրա։   Հաշվի առնելով վերոգրյալը` առաջարկում ենք Նախագծի 1-ին կետով սահմանված հավելվածում հստակեցնել կողային ջրերով արտադրված էլեկտրական էներգիայի քանակի հաշվարկման մեխանիզմները` սահմանելով համապատասխան բանաձևեր։
	Ընդունվել է, Սևան-Հրազդանյան դերիվացիոն համակարգում ջրի հաշվառումը և բաշխումը կատարվում է հետևյալ եղանակով: Սևանա լճից բաց թողնվող ջրաքանակը ամբողջությամբ հաշվառվում է ՀՀ  շրջակա միջավայրի նախարարության օդերևութաբանական հիդրոմետ ծառայության կողմից Գեղամավանի ջրաչափական դ/կ-ում, որը հիմք է հանդիսանում բոլոր շահառուների  համար (Ջրառ ՓԲԸ ՄԷԿ ՓԲԸ և օպերատորի), որից հետո ջուրը տեղափոխվում է Հրազդան ՀԷԿ-ի դերիվացիոն ջրանցքով: Տվյալ հատվածում իրականացվում է ջրառ ըստ ՋՕԸ-երի հայտերի: Գեղամավանի դ/կ-ից  անցնող  ջրաքանակից այդ հատվածում ջրառված և տեղի ունեցած ջրի կորուստների (2%)* հանրագումարը Հրազդան ՀԷԿ-ով անցնում և լցվում է Աղբյուրակի ջրամբար (Ախպարայի), որտեղ միախառնվում է Հրազդան-Հրազդան դ/կ-ով  անցնող Հրազդան գետի ջրի հետ (հիդրոմետ ջ/չ դիտակետ):  Վերոհիշյալ ջրաքանակը Արգել ՀԷԿ-ի դերիվացիոն ջրանցքով տեղափոխվում է դեպի Արգել ՀԷԿ, բացառությամբ ջրառված և 2% ջրակորուստների ծավալի, և այս քանակը անցնում է Արգել ՀԷԿ-ով: Այդ ջրին միախառնվում է Հ/Լուսակերտ դ/կ-ով (հիդրոմետ ջ/չ դիտակետ) անցնող Լուսակերտ վտակի  ջրաքանակը, որը և տեղափոխվում է Արզնի ՀԷԿ-ի դերվացիոն ջրանցքով:
   Արզնի ՀԷԿ-ի դերիվացիոն ջրանցքից ջուրը նվազեցվում է իրականացված ջրառի և կորուստի  չափով(2%): Նվազեցված ջրաքանակը անցնում է Արզնի ՀԷԿ-ով և տեղափոխվում է Քանաքեռ  ՀԷԿ-ի  դերիվացիա: Քանաքեռ ՀԷԿ-ի դերիվացիան իրականացվում է ջրառ և ջուրը պակասեցվում է իրականացված ջրառի և կորուստի չափով(2%):  Քանաքեռ ՀԷԿ-ից  բաց թողնված ջրաքանակը Երևան ՀԷԿ-ի դերիվացիոն ջրանցքով  տեղափոխվում է դեպի Երևան ՀԷԿ, որը դարձյալ նվազեցնելով իրականացված ջրառը և կորուստի  չափը (2%), որից հետո նշված ջրաքանակը բաշխվում է Արտաշատի և Ստ. Հրազդանի ջրանցքների վրա:
   Ջրառ ՓԲԸ-ին պատկանող ջրառի կետերը հագեցված են ջրաչափական սարքերով և դիտակետերով, որոնց միջոցով իրականացվում է ջրի նկատմամբ հսկողությունը, բաշխումը և կառավարումը, որտեղ պարբերաբար իրականացվում են հսկողական ջրաչափություններ:

*ջրի 2% կորուստը դերիվացիոն ջրանցքի տարբեր հատվածներում հիմնված է վերջին 10 տարիների իրականացված ջրաչափության տվյալներով: Դերիվացիոն համակարգի ընդհանուր 10% կորուստները ՀԷԿ-երի դերիվացիոն  առանձին հատվածների կորուստների  միջինացված չափն է տվյալ համակարգում:

Համաձայն ՀՀ կառավարության 2016 թվականի ապրիլի 28-ի 488-Ն որոշման հավելվածի 6-րդ կետի 3-րդ ենթակետի Սևանա լճից ոռոգման նպատակով բաց թողնվող ջրի քանակը հաշվառվում է Շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի («ՀՄԿ» ՊՈԱԿ) Հրազդան-Գեղամավան հիդրոլոգիական դիտակետում (աշխարհագրական կոորդինատներ՝ X=44°53'58.20" Y=40°34'4.80"): Դիտակետում տեղադրված է ջրի մակարդակի դիտարկումների ավտոմատ կայան և դիտարկման տվյալները մեկժամյա հաճախությամբ, արբանյակային կապի միջոցով հաղորդվում են ՊՈԱԿ-ի Հիդրոլոգիական կանխատեսումների բաժին, որտեղ դիտակետի ջրի մակարդակի և ջրի ելքի միարժեք կապի աստիճանավորման աղյուսակից որոշվում է ջրի միջին ելքը, որի հիման վրա հաշվարկվում է բաց թողնված ջրի ծավալը և տվյալները տրամադրվում են բոլոր շահառուներին՝ ամենօրյա ռեժիմով:
Սևան-Հրազդանյան հիդրոէներգետիկ կասկադի հետ առնչվող «ՀՄԿ»  ՊՈԱԿ-ի հաջորդ հիդրոլոգիական դիտակետերն են՝ Հրազդան-Հրազդան (աշխարհագրական կոորդինատներ՝ X=44°46'5.52" Y=40°31'20.64") և Հրազդան-Արգել (աշխարհագրական կոորդինատներ՝ X=44°36'19.44" Y=40°22'51.24"): Դիտակետերում տեղադրված է ջրի մակարդակի դիտարկումների ավտոմատ կայան և դիտարկման տվյալները բջջային կապի միջոցով հաղորդվում են ՊՈԱԿ-ի Հիդրոլոգիական կանխատեսումների բաժին, որտեղ դիտակետի ջրի մակարդակի և ջրի ելքի միարժեք կապի աստիճանավորման աղյուսակից որոշվում է ջրի միջին օրական ելքը և տվյալները տրամադրվում են բոլոր շահառուներին:



	9. ՀՀ Էկոնոմիկայի նախարարություն
	14.12.2021թ.

	
	N 01/18502-2021

	«Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» Հայաստանի Հանրապետության օրենքի 1-ին հոդվածով հաստատված ծրագրի 6-րդ գլխի 6.8-րդ կետով սահմանված «Լրացուցիչ գումարներ» բառակապակցությունը ֆինանսական տերմինաբանության մեջ տարակարծություն կարող է առաջացնել, մասնավորապես տեքստի բովանդակությունից ենթադրվում է, որ դա վերաբերում է կազմակերպության տվյալ ժամանակաշրջանի համախառն հասույթին։ Այս տրամաբանությամբ առաջնորդվելու դեպքում ներկայացված նախագիծը միանգամայն անընդունելի է, քանի որ հաշվի չեն առնվում կազմակերպության կողմից այդ լրացուցիչ ծավալների էլեկտրաէներգիայի արտադրության համար իրականացվող բոլոր ուղղակի և անուղղակի ծախսումները և պետական բյուջեի նկատմամբ առաջացող պարտավորությունները։ Իսկ հաշվարկից դուրս մնացած այդ ծախսումները վերջնական արդյունքում հանգեցնելու են արտադրված էլեկտրաէներգիայի ինքնարժեքի բարձրացմանը, և հետագա ակնկալվող գործողությունը կարող է հանդիսանալ սակագնի ավելացման հայտի ներկայացումը, ինչը չի կարող լինել կառավարության գործունեության ծրագրերի իրականացմանն և ակնկալվող արդյունքներին համահունչ։
      Միաժամանակ ներկայացված կարգով հիմնավորված չէ, ինչի պետք է լրացուցիչ արտադրված էլեկտրական էներգիայից առաջացած գումարները վճարվեն ՀՀ ֆինանսների նախարարության գործառնական վարչությունում բացված ՀՀ տարածքային կառավարման և ենթակառուցվածքների նախարարության ջրային կոմիտեի անվամբ արտաբյուջետային հաշվին: Եթե անգամ ավելացած գումարներ առաջանան, ապա անհրաժեշտ է տնտեսվարող սուբյեկտների հետ պայմանագրային հարաբերություններով կարգավորել այդ լրացուցիչ գումարների բաշխման հարցը։
      Հաշվի առնելով վերոգրյալը, ներկայացված որոշման նախագծի ընդունումը այս պահին գտնում ենք ոչ նպատակահարմար և առաջարկում ենք կազմակերպել քննարկում՝ ներգրավելով մասնավոր ընկերություններին։ 
	Չի ընդունվել
ՀՀ կառավարության 2021 թվականի օգոստոսի 6-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքում (այսուհետ՝ Օրենք) լրացումներ կատարելու մասին» օրենքի նախագծի վերաբերյալ Հայաստանի Հանրապետության օրենսդրական նախաձեռնությանը հավանություն տալու և անհետաձգելի համարելու մասին» 1277-Ա որոշման քննարկման շրջանակներում ՀՀ էկոնոմիկայի նախարարության կողմից ներկայացվել են այլ առարկություններ, որոնք ընդունվել են: Միաժամանակ «Լրացուցիչ գումարներ» բառակապակցության ֆինանսական տերմինաբանության մեջ տարակարծություն առաջացնելու վերաբերյալ դիտողություններ չեն ներկայացվել, որը հարավոր կլիներ քննարկել Օրենքի նախագծի շրջանակներում:
Միաժամանակ նախագծի քննարկման ժամանակ պայմանավորվածություն է ձեռք բերվել, որ լրացուցիչ արտադրված էլեկտրական էներգիայից առաջացած գումարները վճարվեն ՀՀ ֆինանսների նախարարության գործառնական վարչությունում բացված ՀՀ տարածքային կառավարման և ենթակառուցվածքների նախարարության ջրային կոմիտեի անվամբ արտաբյուջետային հաշվին, որն արդեն իսկ բացվել է:



	10. ՀՀ Հանրային ծառայությունները կարգավորող հանձնաժողով
	17.12.2021թ.

	
	N ԳԲ/34.3-Մ2-8/4341-2021

	ՀՀ կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն։

	11. ՀՀ ֆինանսների նախարարություն
	23.12.2021թ.

	
	N 01/8-1/21030-2021

	ՀՀ կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն։

	12. ՀՀ արդարադատության նախարարություն
	12. 21.01.2022թ.

	13. 
	14. N //2395-2022

	Նախագծի վերաբերյալ դիտողություններ և առարկություններ չունենք։
	Ընդունվել է ի գիտություն։

